
Г. Тукайның “Шүрәле” әкиятен сәхнәләштерү
(рус телле укучылар белән эшләүчеләр өчен)
Максат. Укучыларның бәйләнешле сөйләм телләрен үстерү, сәхнәдә үзеңне тота белү, аралаша белү күнекмәләрен формалаштыру, миһербанлык сыйфатлары тәрбияләү.
Сәхнә матур итеп бизәлгән:  арткы планда урман рәсеме, сәхнәдә ясалма 7 агач, үлән арасында гөмбәләр. Бер агач артында Шүрәле качып утыра. 
1нче бала. Нәкъ Казан артында бардыр бер авыл – Кырлай диләр.
Җырлаганда көй өчен тавыклары җырлай диләр.
2нче бала. Бик матур бер айлы кичтә бер авылдан бер егет
Киткән урманга утынга ялгызы бер ат җигеп. 
(сәхнәгә Былтыр керә, кулында балта.)
3нче бала. Тиз барып җиткән егет, эшкә тотынган баргач ук,
Кисә башлаган утынны балта белән тук та тук!
(Былтыр утын әзерли)
4нче бала. Шундый тын, яхшы һавада безнең утынчы исә
Алны-артны, уңны-сулны белмичә утын кисә.
5нче бала. Балтасы кулда, егет эштән бераз туктап тора.
(шушы җирдә Былтыр басып ял итә һәм, бик ямьсез итеп кычкырып, 
әкрен генә  Шүрәле чыга башлый)
Тукта, чү! Ямьсез тавышлы әллә нәрсә кычкыра!
6 нчы бала. Нәрсә бу: качкынмы, җенме? Я өрәкме, нәрсә бу!
Борыны кәп-кәкре – бөгелгәндер тәмам кармак кеби
Төз түгел куллар, аяклары да – ботак-тармак кеби.
(Шүрәле Былтыр янына килеп, аны кытыклап карый)
Былтыр. Сиңа миннән ни кирәк? 
Шүрәле. Бер дә шикләнмә егет, мин карак-угры түгел,
Юл да кисмимен, шулай да мин бигүк тугры түгел.
Гадәтем: ялгыз кешеләрне кытыклап үтерәм,
Мин әле күргәч сине, шатлыгымнан үкерәм.
Кил әле, син дә бераз бармакларыңны селкет
Яшь җегет! Килче, икәү уйныйк бераз кети-кети.
Былтыр. Яхшы, яхшы. Мин уйнармын,
Тик шартымны үтәрсең дип уйлармын.
Шүрәле.	Нәрсә шартың, сөйлә, и бичара адәмчек,
Тик әйдә, уйныйкчы, зинһар, нәрсә кушсаң да риза.
Былтыр. Бүрәнәнең бер очында бар кечкенә ярыгы
Шул җиреннән нык кына тот син, и урман сарыгы!
Шүрәле. -а-а-а-а!(агач араларыннан чабып йөри)
Шүрәле. Син бераз кызган мине, коткарчы, и адәм генәм
Моннан ары үзеңә, углыңа, нәселеңә тимәм! 
Әйтче, зинһар, кем син? Исемең ничек синең?
Былтыр. Әйтсәм, әйтим, син белеп тор,
Чын атым Былтыр минем
Бу егет абзаң булыр бу,
Бик белеп тор син, энем! (Былтыр чыгып китә)
Шүрәле Кысты, кысты, бармагымны кысты! (кычкыра-кычкыра сәхнә буйлап чабып йөри).
(Шул вакыт сәхнә артыннан кызлар, малайлар тавышы ишетелә)
Кызларның берсе:
- Кызлар, егетләр, әйдәгез урманга, монда гөмбә бик күп икән, әйдәгез, килегез, җыябыз.
- Әйдәгез, әйдәгез (сәхнәгә көлешә-көлешә балалар килеп керәләр, гөмбә җыялар. Шул вакыт Шүрәле килеп чыга).
- Коткарыгыз, коткарыгыз!
Зинһар, коткарыгыз мине, 
Балалар.
- Нәрсә булды? Ник болай кычкырасың?
Шүрәле.
- Кысты, кысты. Былтыр бармагымны кысты. 
Балалар 
- Нигә кысканга былтыр, кычкырасың син быел?
Шүрәле
· Коткарыгыз, коткарыгыз!
Зинһар, коткарыгыз мине, 
Бик авырта бит бармакларым
Балалар:
- Балалар, бигрәк кызганыч бит, әйдәгез коткарабыз Шүрәлене!
Шүрәле.
· И, рәхмәт, балалар! Сез бигрәк миһербанлы икәнсез, сезнең белән берәр уен уйнап алмыйча булмас.
(Балалар, уйный-уйный, Шүрәле белән бергә җыр җырлыйлар)
«Шүрәле» җырының сүзләре
Борын-борын заманда,
Мин әле булмаганда
Яшәгәнсең урманда -
Әкият дөньясында.
Язучыбыз Тукай да
Сине күптәннән белгән.
Начарлык эшләмә дип,
Сиңа зур сабак биргән.
Кушымта: Шүрәле, Шүрәле,
Әйдә, дуслашыйк әле!
Йөрмә әле урманда,
Яныма кил әле.
Былтыр кыскан бармагың
Авыртмыймы быел да.
Кешеләрне кытыклау
Юктыр инде уеңда.
Ачуланма, дускаем,
Туп-туры әйтүемә.
Төшенәсеңдер инде
Дөрес эшләмәвеңә.
Кушымта: Шүрәле, Шүрәле,
Әйдә, дуслашыйк әле!
Йөрмә әле урманда,
Яныбызга кил әле.

